
					এই পাতাটির মুদ্রণ সংশোধন করা প্রয়োজন। 
> *
[সেপ্টেম্বর ১৯০১ ]
বন্ধু
আজ মিস্ নোবলের চিঠিতে তোমার কথা পড়িয়া অত্যন্ত
আনন্দ পাইয়াছি। আমরা এখন বোলপুরে শান্তিনিকেতনে বাস করিতেছি। তুমি এখানে কখনো আস নাই। জায়গাটি বড় রমণীয়। আলোকে আকাশে বাতাসে আনন্দে শাস্তিতে যেন পরিপূর্ণ। এখানকার আকাশে চলিবার ফিরিবার সময় নিয়ত যেন একটি মঙ্গলের স্পর্শ অনুভব করি । এখানে জীবন বহন করা নিতান্তই সহজ ও সরল। কলিকাতার আবর্তের মধ্যে আমার আর কিছুতেই ফিরিতে ইচ্ছা করে না। এখানে নিভৃতে নির্জনে ধ্যানে ও প্রেমে নিজের জীবনকে ধীরে ধীরে বিকশিত করিয়া তুলিবার জন্য অত্যন্ত আগ্রহ জন্মিয়াছে। পূৰ্ব্বেই লিখিয়াছি এখানে একটি বোর্ডিং বিদ্যালয় স্থাপনের আয়োজন করিয়াছি। পৌষ মাস হইতে খোলা হইবে । গুটি দশেক ছেলেকে আমাদের ভারতবর্ষের নিৰ্ম্মল শুচি আদর্শে মানুষ করিবার চেষ্টায় আছি।
ত্রিপুরার মহারাজ কাল আমার কাছে একটি কৰ্ম্মচারী পাঠাইয়াছেন । তোমার সঙ্গন্ধে আমার সঙ্গে বিস্তারিত আলাপ করিবার ইচ্ছা প্রকাশ করিয়াছেন । আমি আর দিন দশ বারো পরে ত্রিপুরায় গিয়া মহারাজের সঙ্গে দেখা

		 এই পাতা শেষ সম্পাদিত হয়েছে ০৮:৩৯টার সময়, ২০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

